
Сахам сирэ барахсан

Орто дойду киэлитигэр
Киэҥ сиринэн тайаабыт,
Кэрэ-мааны айылҕалаах
Сахам Сирэ барахсан!

Үрүҥ Айыы итэҕэллээх,



Олоҥхолоох тойуктаах
Айар-тутар дьоҕурдаах
Үлэһит, үтүө дьоннордоох

Сахам сирэ- дойдум миэнэ
Үйэлэргэ кэскиллэн!
Урааҥхайдыы уруй-айхал!
Дорҕоонноохтук дуорайдын!

Орто дойду киэлитигэр
Киэҥ сиринэн тайаабыт,
Кэрэ-мааны айылҕалаах
Сахам Сирэ барахсан!

Хоһооннор

Сиргэ эйэ баар буоллун!

Аан дойдубут үрдүнэн



Араас омук оҕолоро,
Тус туһунан дойдуларга
Тарҕаһаммыт олоробут

Субу бүгүн, бары бииргэ
Соруктаахтык муһуннубут
Эйэлээхтик олорорго
Эһигини ыҥырабыт!

Элбэх норуот баһылыктара,
Эһиэхэҕэ туһаайабыт!
Ыраас халлаан ортотугар
Сырдык күммүт тыгыахтаах!

Сэрии диэн тыл суох буолуохтаах,
Бомба диэни билимиэҕин,
Оччоҕуна дьиэ кэргэҥҥэ
Үөрэ-көтө улаатыахпыт

Доҕордоһон,ыалдьыттаһан
Дойдулары кэрийиэхпит,
Олох араас дьиктилэрин
Элбэҕи даа билиэхпит



Улахан дьон сэрии сэбин
Уурун ыраах, суох гынын!
Харах уута тохтубатын,
Сиргэ эйэ баар буоллун!!!

Эһэбэр

Эйэҕэс эһэбэр,
Эрэллээх доҕорбор
Уруйдаах хоһооммун,
Убаастаан ааҕабын

Эн эдэр эрдэхтэн
Элбэҕи үлэлээн
Пенсия ылаҕын,
Бэтэрээн буолбуккун

Үлэҕэ-үөрэххэ
Үтүөкэн холобур
Киэн туттар дьоннорбут
Эһэлэр буолаллар

Эн курдук, куруутун,



Элбэххэ-кэрэҕэ
Үөрэниэм-үлэлиэм,
Үрдүккэ талаһыам!

Мин Өрөспүүбүлүкэм!

Сахабыт өрөспүүбүлүкэтинэн
Киэн туттан тураммыт,



Өрөгөйдүүр хоһооннору
Этэн тыынан биэриэҕин!

Үрүҥнэрдиин киирсиһэн
Кыһыл былааҕы ыйаабыппыт
Уот сэриини, сут курааны
Көһөрүүнү кыайбыппыт

Субу сыллар тухары
Сайдан-үүнэн иһэбит
Уон үс куорат, элбэх улуус
Сахам сиригэр баар буолла

Киин куораппыт Дьокуускай
Олус даҕаны тубуста
Араас дьэрэкээн тутуулар
Дьэндэһэллэр киэркэйэ

Сахам сирэ былаахтаах
Уонна аттаах гиэрбэлээх
Улахан бэлиэ түгэннэргэ
Ыллыыр Өрөгөй ырыалаах!

Араас дьэрэкээн уһуйааннар,
Тутуллаллар сир аайы
Оҕо аймах онно мустан
Үүнэ- сайда сылдьабыт

Улаатаммыт уһуйаантан
Оскуолаҕа барыахпыт



Үтүө үлэһит буолар иһин
Кыһалламмыт үөрэниэхпит

Саха буолан тураммыт,
Сахабыт сирэ сайдыытыгар
Биһиги үтүө суолу-ииһи
Хаалларыахпыт! Эрэнин!

Дьиэ кэргэним.

Кимтэн кииннээх, хантан хааннаах
Киһи, оҕо буоларбытын
Төрүччүбүтүн билиэхтээхпит
Ситэрэн-хоторон иһиэхтээхпит

Аҕа дойду сэриитигэр
Мин хос эһэм кыргыспыт,
Субу кэмҥэ мин хос эбэм
Тыылга күүскэ үлэлээбит

Онтон эһэм уонна эбэм
Пионер,комсомол буолбуттар
Үөрэҕи, үлэни өрө тутан
Үтүө олоҕу олорбуттар



Ийэм,аҕам үлэлииллэр
Убайым,эдьиийим үөрэнэллэр
Онтон мин кыра балтыбынаан
Уһуйааҥҥа сылдьабыт

Өссө бааллар аймахтарбыт
Өрүү үөрэ көрсүһэбит,
Дьиэ кэргэмминэн киэн туттабыт!
Дьиэ кэргэмминэн -дьоллоохпут!

